REPUBLIKA E SHQIPERISE

KOMISIONERET PUBLIKE

Nr. prot. Tirané, mé 20.6.2022

Lénda: Parashtrime té Komisionerit Publik né seancén gjyqésore té datés 20.6.2022, para
trupit gjykues té Kolegjit té Posacém té Apelimit, né ¢éshtjen ankim kundér
vendimit nr. 392, daté 28.5.2021, té Komisionit té Pavarur té Kualifikimit, pér
subjektin e rivlerésimit znj. Natasha Prifti (Shallapi)

Baza ligjore: Neni 179/b, pika 5 e Kushtetutés, neni C, pika 2, neni F, pika 2 e aneksit té
Kushtetutés, neni 63 i ligjit nr. 84/2016, “Pér rivlerésimin kalimtar té gjyqtaréve
dhe prokuroréve né Republikén e Shqipéris¢”

Drejtuar: Kolegjit té Posacém té Apelimit

Té nderuar anétaré té trupit gjykues,

NEé zbatim té nenit 55, pika 7 e ligjit nr. 84/2016, “Pér rivlerésimin kalimtar té gjyqtaréve
dhe prokuroréve né RSH”, prané Institucionit t&€ Komisioneréve Publiké, mé dat€ 8.9.2021, éshté
njoftuar vendimi nr. 392, daté 28.5.2021, i Komisionit té Pavarur té Kualifikimit, me ané té té cilit
éshté konfirmuar né detyré subjekti i rivlerésimit, znj. Natasha Prifti (Shallapi), prokurore né
Prokuroringé prané Gjykatés sé Rrethit Gjygésor, Lushnjé.

Ndaj kétij vendimi, bazuar n€ nenin B, pika 3, germa “c”, té aneksit t&€ Kushtetutés, dhe
nenin 65, pika 2 e ligjit nr. 84/2016, njé komision prej tre vézhguesish ndérkombétaré té
Operacionit Ndérkombétar t¢ Monitorimit (né vijim referuar ONM), né daté 8.9.2021, kané
paragitur prané Institucionit té Komisioneréve Publiké aktin “Rekomandim pér paragitje ankimi .

Komisioneri Publik, né mbéshtetje té nenit C, pika 2, nenit F, pika 2 e aneksit té
Kushtetutés, dhe nenit 63, pika 1 e ligjit nr. 84/2016, né konsideraté dhe t¢ Rekomandimit t¢ ONM-
sé, brenda afatit ligjor, ka ushtruar ankim ndaj vendimit nr. 392, daté 28.5.2021, t&¢ Komisionit,
pasi vleréson se ky vendim &shté i cenueshém né térésiné e tij dhe pérmban shkage té mjaftueshme
ligjore pér t’u paraqitur pér shqyrtim, juridiksionit kontrollues dhe rivlerésues té Kolegjit té
Posacém té Apelimit (né vijim referuar Kolegji).

Komisioneri Publik, duke iu géndruar té gjitha shkageve té parashtruara né ankimin kundér
vendimit nr. 392/2021 té Komisionit, para kétij trupi gjykues, pér efekt té kétij gjykimi, parashtron
si vijon:

I. Vlerésimi pér Kriterin e pasurisé

1. Lidhur me likuiditetet cash. Pér vlerésimin e saktésisé dhe mjaftueshmériné e burimit té
ligjshém té krijimit té likuiditeteve cash, Komisioneri Publik mban né vémendje praktikén e
konsoliduar t& Kolegjit*, i cili ka vlerésuar se deklarimi i subjektit té rivlerésimit, né deklarimet
periodike té interesave, éshté mbizotérues, né kuptim té nenit 32, pika 5 e ligjit nr. 84/2016,
dispozité e cila ka parashikuar né ményré té posagcme vlerén provuese té deklaratave periodike
vjetore té interesave private. Nisur nga kjo praktiké gjyqgésore, né vlerésim té pérmbajtjes sé
deklaratave periodike dhe asaj “Vetting”, pér pasuriné né formén e likuiditeteve cash, konstatohen
rrethanat faktike si mé poshté:

2. Lidhur me saktésiné e deklarimit té likuiditeteve cash

2.1  Né D-Vett., subjekti i rivlerésimit dhe personi i lidhur me té, bashkéshorti, nuk kané
deklaruar posedimin e kursimeve cash.

2.2 Né deklaratén e interesave private, para fillimit té detyrés, subjekti i rivlerésimit ka
deklaruar: Leké gjendje né shtépi, shuma 600.000 leké. Pjesa takuese: 100%.

2.3  NéDV-2013, personi i lidhur, bashkéshorti i subjektit té rivlerésimit, ka deklaruar: Gjendje
té ardhurash cash, krijuar nga puna né vite, prej vitit 1998. Vlera: 4.000.000 leké. Pjesa takuese:
100%.

2.4  Né DV-2015, personi i lidhur, bashkéshorti i subjektit té& rivlerésimit, ka deklaruar:
Pakésim i gjendjes sé té ardhurave cash (blerje automjeti dhe shpenzime té ndryshme familjare).
Vlera: 1.900.000 leké. Pjesa takuese: 100%.

2.5 Né DV-2016, personi i lidhur, bashkéshorti i subjektit té rivlerésimit, ka deklaruar:
Pakésim i kursimeve. Vlera: 1.300.000 leké. Pjesa takuese: 100%.

2.6 Né dosje té Komisionit jané administruar dy procesverbale té mbajtura nga ILDKPKI-ja
né datat 29.1.2016 dhe 23.2.2016. Referuar pérmbajtjes sé procesverbalit té datés 29.1.2016, i
pyetur lidhur me gjendjen cash, subjekti i rivlerésimit ka deklaruar?: [...] Gjendja cash, né shumén
4.000.000 leké, vazhdon té jeté né banesé [...]. Ndérsa né procesverbalin e datés 23.2.2016,
subjekti i rivlerésimit ka deklaruar®: [...] Sgaroj se gjendja cash e deklaruar prej meje éshté
pakésuar ndér vite. Deri né datén 31.12.2014, gjendja ka gené 3.200.000 leké. Gjaté vitit 2015
éshté pakésuar sérish gjendja cash, pakésim té cilin do e deklaroj né deklarimin e ardhshém.
Aktualisht, gjendja cash éshté depozituar né banké, né shumén 1.300.000 leké [...]%

2.7 Pérsamé sipér, Komisioni, bazuar né nenin 52 té ligjit nr. 84/2016, i ka kaluar subjektit té
rivlerésimit barrén e provés, pasi ka vlerésuar se: [...] Ka mospérputhje né deklarimet e subjektit
prané ILDKPKI-sé, lidhur me deklarimet e gjendjeve cash, pasi né procesverbalin e mbajtur né
datén 29.1.2016, subjekti, fillimisht, deklaron se gjendja cash prej 4.000.000 leké éshté ende né

LVendimet (JR) nr. 11/2019, nr. 19/2019, nr. 20/2019 dhe nr. 27/2020 etj.

2 Referohuni pérgjigjes sé pyetjes nr. 6, né procesverbalin e datés 29.1.2016.

3 Referohuni pérgjigjes sé pyetjes nr. 6, né procesverbalin e datés 23.2.2016.

4 Né kété procesverbal, subjekti ka deklaruar se né vitin 2013 ka harruar té deklarojé shpenzimet né shumén 600.000 leké, nga
kursimet e tij. Po ashtu, edhe pér vitin 2014, ka harruar té deklarojé shpenzimet né shumén 800.000 leké, pakésim nga gjendja cash
e bashkéshortit.

banesé, ndérkohé qé né procesverbalin e mbajtur né datén 23.2.2016, subjekti deklaron se shuma
prej 4.000.000 leké éshté pakésuar ndér vite [...].

2.8 Komisioni, pasi ka administruar shpjegimet e dhéna nga subjekti i rivlerésimit, ka arritur
né pérfundimin se: [...] Pretendimi i subjektit nuk mund té merret né konsideraté né analizén
financiare, pér sa kohé gé ky pakésim nuk éshté deklaruar né deklaratén periodike vjetore
pérkatése, por ¢mon té theksojé se subjekti e ka deklaruar vullnetarisht kété pasaktési né
procesverbalin e mbajtur prané ILDKPKI-sé né datén 23.2.2016 ... dhe se kjo ndreqgje bén qé
gjendja e likuiditeteve cash né Deklaratén “Vetting” té jeté zero, ¢ka pérputhet me deklarimin e
subjektit né kété deklaraté [...]°.

3. Komisioneri Publik, né analizé té akteve té administruara, bazuar edhe né Rekomandimin
pér paragitje ankimi t¢ ONM-sé, daté 8.9.2021°, ndan géndrim té ndryshém nga pérfundimi i
arritur nga Komisioni, lidhur me saktésiné e deklarimit pér likuiditetet cash, duke konstatuar
situatén faktike si vijon:

3.1  Bazuar né deklaratat periodike vjetore rezulton se: (i) Subjekti i rivlerésimit, né deklaratén
e interesave private, para fillimit té detyrés, ka deklaruar kursime cash né shumén 600.000 leké,
ndérsa personi i lidhur, bashkéshorti i subjektit té rivlerésimit, né deklarimin e tij té paré, né DV-
2013, ka deklaruar kursime cash né shumén 4.000.000 leké. (ii) Si subjekti i rivlerésimit dhe
personi i lidhur me té, bashkéshorti, nuk rezulton té kené deklaruar pakésim té kursimeve cash né
deklaratat periodike vjetore pér vitet 2008-2014. (iii) Né DV-2015 dhe DV-2016 deklarohet
pakésimi i likuiditeteve cash, né total né shumén 3.200.000 leké’. (iv) Bazuar né kéto deklarime,
gjendja e likuiditeteve cash, né datén 31.12.2016, llogaritet né vlerén 1.400.000 leké.

3.2 Né procesverbalin e mbajtur prané ILDKPKI-sé, daté 29.1.2016, subjekti ka deklaruar se
gjendja cash prej 4.000.000 leké éshté ende né banesé, ndérsa né DV-2015, dorézuar né ILDKPKI,
né daté **.3.2016, pra pas mbajtjes sé Kkétij procesverbali, deklarohet nga personi i lidhur,
bashkéshorti i subjektit té rivlerésimit, pakésim i kursimeve cash gjaté vitit 2015, né shumén
1.900.000 leké.

3.3 Samé sipér, rezulton se: (i) Ka mospérputhje lidhur me likuiditetet cash té deklaruara, pasi
bazuar né deklaratat periodike vjetore, gjendja e likuiditeteve cash né momentin e dorézimit té
Deklaratés “Vetting” duhet té jeté 1.400.000 leké®, ndérkohé qé né Deklaratén “Vetting” nuk
deklarohen kursime cash; (ii) Ka deklarime kontradiktore né procesverbalet e ILDKPKI-sé, té
mbajtura brenda njé harku té shkurtér kohor lidhur me gjendjen e likuiditeteve cash, pasi né
procesverbalin e datés 29.1.2016, deklarohet se gjendja cash prej 4.000.000 leké é&shté ende né
banesé, ndérsa né procesverbalin e datés 23.2.2016, deklarohet se aktualisht gjendja cash, né
shumén 1.300.000 leké, éshté depozituar né banke.

5 Referohuni arsyetimit té Komisionit f. 35 e vendimit.

6 Referohuni rekomandimit t¢ ONM-sé, daté 8.9.2021, prg. A) 5.

7 Né DV-2015, pakésuar me 1.900.000 leké dhe né DV-2016, pakésuar me 1.300.000 leké.

8 Shuma 1.400.000 leké pérbéhet nga shuma 600.000 leké kursime cash, té deklaruara nga subjekti dhe 800.000 leké kursime cash,
té mbetura nga cash-i i deklaruar nga personi i lidhur.

3.4  Bazuar né jurisprudencén e konsoliduar té Kolegjit®, né kushtet kur shpjegimet mbi
gjendjen e likuiditeteve cash jashté sistemit bankar bien ndesh me deklarimet e veté subjektit té
rivlerésimit né deklaratat e interesave private, periodike vjetore, konsideruar si prové parésore, né
zbatim t€ nenit 32, pika 5 e ligjit nr. 84/2016, té cilat s¢ bashku me Deklaratén “Vetting” pérb&jné
té vetmen ményré verifikimi té ekzistencés sé késaj pasurie né funksion té procesit té rivlerésimit,
vlerésojmé se pretendimet e subjektit té rivlerésimit, sa i pérket vlerés sé cash-it jashté sistemit
bankar, né vite té ndryshme, apo dinamikés sé pérdorimit té tyre, pér t¢ mbuluar shpenzime té
caktuara, mbetén né nivel deklarativ dhe jo té besueshme.

3.5  Pérve¢ samé sipér, deklarimet kontradiktore té kryera nga subjekti i rivlerésimit, lidhur me
likuiditetet cash, krijojné pamundési né verifikimin e burimeve té ligjshme té pasurive té rrjedhura
prej tyre. Mé konkretisht, lidhur me gjendjen e likuiditeteve cash, né datén 31.12.2015, rezulton
se, nése gjendja e tyre do té ishte né shumén 4.000.000 leké, si¢c deklarohet nga subjekti i
rivlerésimit né procesverbalin e datés 29.1.2016, gé daton edhe para dorézimit té DV-2015, atéheré
kjo do té ndikonte né rezultatin e analizés financiare pér vitin 2015, duke sjellé pamjaftueshméri
financiare®®.

3.6  Duke pérfunduar, Komisioneri Publik vleréson se, bazuar né ligjin nr. 9049, daté
10.4.2003, “Pér deklarimin dhe kontrollin e pasurive, té detyrimeve financiare t€ t€ zgjedhurve
dhe té disa népunésve publiké”, té ndryshuar, pércaktohet detyrimi i zyrtarit deklarues té deklarojé
gjendjen e parave cash dhe jo té& nénkuptohet ekzistenca apo ndryshimi i tyre, si¢ pretendon
subjekti i rivlerésimit. Subjekti i rivlerésimit duhet té deklaronte saktésisht dhe plotésisht pasuring,
né rastin konkret likuiditetet cash jashté sistemit bankar, duke shpjeguar bindshém burimin e
ligjshém té krijimit té tyre. Subjekti i rivlerésimit ka kryer deklarim té pasakté dhe kontradiktor
lidhur me likuiditetet cash, duke pamundésuar verifikimin e burimeve té ligjshme pér krijimin e
pasurive té rrjedhura prej tyre.

4. Né lidhje me mjaftueshmériné dhe burimin e ligjshém té krijimit té likuiditeteve cash né
shumén 4.000.000 leké

4.1  NéDV-2013, personi i lidhur, bashkéshorti i subjektit té rivlerésimit, ka deklaruar: Gjendje
té ardhurash cash, krijuar nga puna né vite, prej vitit 1998, né shumén 4.000.000 leké.

4.2 Nga aktet e administruara né dosje té Komisionit konstatojmé se subjekti i rivlerésimit ka
lidhur martesé ligjore me z. *** *** né datén **.5.2013, dhe njohja mes tyre rezulton prej vitit
2010 (udhétime sé bashku dhe pérdorim makine). Né pyetésorin standard, i pyetur nga Komisioni,
lidhur me bashkéjetesén dhe shpenzimet e jetesés, subjekti i rivlerésimit ka deklaruar se ka filluar
té bashkéjetojé me bashkéshortin, z. ***.*** ng janar té vitit 2012 dhe shpenzimet jané pérballuar
bashkérisht.

9 Pér mé tepér referohuni né vendimin (JR) nr. 27/2020.

10 Ng analizén financiare té kryer nga Komisioni pér vitin 2015 nuk éshté konstatuar pamjaftueshméri, por vérejmé se né kété
analizé financiare Komisioni ka pakésuar likuiditetet cash, né shumén 1.900.000 leké. Nése nuk do té pakésoheshin kéto likuiditete,
sikundér éshté deklaruar nga subjekti né procesverbalin e mbajtur né ILDKPKI, né datén 29.1.2016, viti 2015 do t& rezultonte me
njé pamjaftueshméri financiare né vlerén -1.624.103 leké.

4.3  Né kéto kushte, Komisioni ka kryer analizén financiare pér té vlerésuar mbulimin me
burime té ligjshme té pasurive té deklaruara né DV- 2013, pérfshiré kétu edhe kursimet cash né
shumén 4.000.000 leké, duke marré né konsideraté: (i) té ardhurat, shpenzimet dhe pasurité e
bashkéshortit pér periudhén 2001 — 2013, si dhe (ii) té ardhurat, shpenzimet dhe pasurité e subjektit
pér periudhén 2012 — 2013'%. Nga analiza financiare pér periudhén 2001-2013 ka rezultuar
mungesé burimesh té ligjshme pér blerjen e pasurive dhe shtesén e kursimeve, né vlerén -
3.460.498 leké, e pér rrjedhojé, bazuar né nenin 52 té ligjit nr. 84/2016, Komisioni i ka kaluar
subjektit té rivlerésimit barrén e provés pér té provuar té kundértén.

4.4 Subjekti i rivlerésimit, né pérgjigje té barrés sé provés, ndér té tjera, ka pretenduar se fitimi
mesatar i realizuar nga aktiviteti i bashkéshortit éshté mé i larté nga sa éshté llogaritur nga
Komisioni.

4.5  Komisioni, né konsideraté té shpjegimeve té subjektit té rivlerésimit, ka rishikuar analizén
financiare, nga ku ka rezultuar njé pamjaftueshméri financiare né vlerén -1.648.646 leké'?. Né
vijim, Komisioni ka mbajtur né konsideraté, gjithashtu, faktin se nga hetimi i kryer, subjekti dhe
personi i lidhur me té nuk rezultojné ta kené pérdorur shumén cash prej 4.000.000 lekésh, pér té
investuar né té tjera pasuri, gjé e cila do té conte né mungesé té burimeve financiare té ligjshme
pér Krijimin e tyre, pérvegse pér blerjen e automjetit, me targa: ***.

4.6  Né pérfundim, Komisioni ka vlerésuar se: [...] Mungesa e té ardhurave financiare,
shogéruar me dokumentacion ligjor justifikues, nga personi i lidhur/bashkéshorti i subjektit, né
shumén prej -1.648.646 lekésh, pér krijimin jo vetém té pasurive té deklaruara né DPV-né e vitit
2013 (pérpara martesés ligjore), por edhe té blerjes sé pasurive té tjera dhe kryerjes sé
shpenzimeve pérpara vitit 2013, té shtrira té gjitha kéto né njé periudhé 13-vjecare (2001 — 2013),
faktet dhe provat rrethanore, bazuar né parimin e proporcionalitetit, té krijojné bindjen se kjo
mungesé nuk mund té kualifikohet né asnjé prej situatave té parashikuara né pikat 1 dhe 3, té nenit
61, té ligjit nr. 84/2016, dhe té pérbéjné, pér pasojé, njé shkak pér vendosjen e masés disiplinore
té shkarkimit nga detyra [...]*3.

5. Komisioneri Publik, né analizé té akteve té administruara, bazuar edhe né Rekomandimin
pér paragitje ankimi t¢ ONM-s¢, daté 8.9.2021%*, ndan géndrim t& ndryshém nga Komisioni, duke
konstatuar situatén faktike si vijon:

5.1  Subjekti i rivlerésimit ka deklaruar se ka nisur bashkéjetesén me z. *** *** ng janar té vitit
2012, si rezultat edhe Komisioni, né analizé t& burimit té ligjshém té kétyre likuiditeteve, ka
konsideruar né analizén financiare té ardhurat e realizuara nga subjekti i rivlerésimit gjaté viteve

1 Periudhé gjaté sé cilés subjekti ka deklaruar se ka bashkéjetuar me shtetasin *** ***,

12 Komisioni ka vlerésuar té aplikojé njé marzh fitimi né masén 25,54%, pér vitet 2001 — 2006, vite pér té cilat nuk ka informacion
nga organet kompetente. Ndérkohé qé, pavarésisht se né raportin e audituesit ligjor éshté aplikuar norma e fitimit 25,54 % edhe né
vitet pér té cilét ka té dhéna, Komisioni vlerésoi gé fitimi pér kéto vite té mbetet i pandryshuar, né shumén totale prej 2.042.120
lekésh, pér sa kohé qé Bashkia Lushnjé, pér vitet 2007, 2008, 2009, 2010, 2012 dhe 2013, ka pércjellé informacion té€ mjaftueshém
pér pércaktimin e fitimit. Ndérsa pér vitin 2011, Komisioni vlerésoi té aplikojé njé normé fitimi prej 23,82 %, si mesatare e normés
sé fitimit té vitit paraardhés dhe vitit pasardhés, dhe pérllogariti njé fitim né shumén 416.815 leké.

13 Referohuni arsyetimit t&€ Komisionit né f. 21 té vendimit.

14 Referohuni Rekomandimit t&¢ ONM-sg, prg. A) 1, 2, 3, 4, 5.

2012-2013. Pra, pamjaftueshméria e konstatuar nga Komisioni lidhet edhe me pasuri té krijuara
nga subjekti i rivlerésimit dhe personi i lidhur me té, gjaté bashkéjetesés dhe martesés sé tyre.

5.2  Gjithashtu, rezulton se, megjithése Komisioni né analizén financiare pérfundimtare ka
pranuar té marré né konsideraté pretendimet e subjektit té rivlerésimit lidhur me njé marzh mé té
larté fitimi nga aktiviteti tregtar i z. ***.*** sérish ka rezultuar njé pamjaftueshméri né vlerén
- 1.648.646 leké, pér pasurité e deklaruara nga subjekti dhe personi i lidhur me té, né DV-2013.

6. Komisioneri Publik vleréson té pambéshtetur né prova pérfundimin e arritur nga
Komisioni, se nga hetimi i kryer, subjekti i rivlerésimit dhe personi i lidhur me té nuk rezultojné
ta kené pérdorur shumén cash prej 4.000.000 lekésh, pér té investuar né pasuri té tjera, pérvecse
pér blerjen e automjetit me targé: ***. Bazuar né aktet e administruara né fashikull, konstatohet se
kéto kursime cash kané shérbyer si burim Krijimi pér pasuri té krijuara pas martesés sé subjektit té
rivlerésimit me z. *** *** mé konkretisht:

6.1  Automjeti tip Mercedes Benz, me targa: ***

6.1.1 Né D-Vett., personi i lidhur, bashkéshorti i subjektit té rivlerésimit, ka deklaruar pasuriné
automjet furgon, tip Mercedes Benz, me targé: ***, bleré sipas kontratés sé shitjes daté
**.10.2015, me vleré 8.400 euro, me burim krijimi té ardhurat nga biznesi ndér vite.

6.1.2 Né DV-2015, personi i lidhur, bashkéshorti i subjektit té rivlerésimit, e ka deklaruar kété
automjet me burim krijimi kursimet personale, si dhe ka deklaruar pakésimin e gjendjes cash né
shumén 1.900.000 leké, pér blerje automjeti dhe shpenzime té ndryshme familjare.

6.1.3 Nga aktet e administruara né dosje'® rezulton se ky automijet éshté bleré nga bashkéshorti
i subjektit té rivlerésimit me ané té faturés tatimore té shitjes nr. *** daté **.10.2015, né vlerén
8.400 euro, dhe si burim krijimi, bazuar né deklarimet e personit té lidhur, kané shérbyer likuiditet
cash, té deklaruara né DV-2013.

6.2  Llogari bankare né *** Bank, né shumén 1.300.000 leké

6.2.1 Nga informacioni i pércjellé nga *** Bank'®, rezulton se, né datén **.2.2016, éshté
depozituar cash nga z. ***.*** né llogariné e tij bankare, prané késaj banke, shuma 1.300.000
leké dhe rreth 1 muaj mé voné, né datén **.3.2016, kjo shumé éshté térhequr nga llogaria.

6.2.2 Kjo llogari bankare dhe burimi i krijimit té saj nuk rezulton gé té jené deklaruar né DV-
2016, ndérsa né procesverbalin e mbajtur nga ILDKPKI, né datén 23.2.2016, subjekti ka deklaruar
si vijon: [...] Aktualisht gjendja cash éshté depozituar né banké né shumén 1.300.000 leké.

6.2.3 Sa mé sipér, edhe pse kéto fonde jané depozituar dhe térhequr nga banka né njé periudhé
té shkurtér kohore pérpara plotésimit té Deklaratés “Vetting”, rezulton se si burim krijimi kané
shérbyer likuiditet cash té deklaruara nga personi i lidhur né DV-2013.

6.3  Llogari bankare né emér té subjektit té rivlerésimit, né *** Bank, me balancé né datén
31.12.2016, né shumén 1.774.148,61 leké.

15 Referohuni akteve té pércjella bashkéngjitur shkresés s DPSHTRR-sé nr. *** prot., daté **.12.2019.
16 Referohuni informacionit té pércjellé nga *** Bank, me ané té shkresés nr. *** prot., daté **.12.2019.

6.3.1 Né D-Vett., subjekti i rivlerésimit ka deklaruar llogariné rrjedhése prané *** Bank, té
krijuar me té ardhurat nga kursimet nga puna dhe bursa prej vitit 2004, né vlerén 1.316.666 leké.

6.3.2 Nga informacioni i pércjellé nga *** Bank®’, rezulton se balanca e késaj llogarie, né datén
31.12.2016, éshté né shumén 1.774.148.61 leké. Kursimet né kété llogari bankare jané krijuar gjaté
periudhés 2012-2016 dhe kané si burim té ardhurat nga punésimi i subjektit té rivlerésimit.
Rezulton se né vitin 2015, nga té ardhurat e realizuara nga punésimi i subjektit né shumén totale
prej 922.298 lekésh, jané shtuar likuiditete né llogariné bankare té subjektit né shumén 736.143
leké.

6.3.3 Sa mé sipér, duke mbajtur né konsideraté se pjesa mé e madhe e té ardhurave nga paga e
subjektit kané shérbyer pér shtimin e likuiditeteve né kété llogari bankare, rezulton se kursimi i
késaj shume éshté béré i mundur nga pakésimi i likuiditeteve cash, si¢ éshté deklaruar pérkatésisht
né DV-2015.

6.4  Llogari bankare né *** Bank, né shumén 1.505,1 euro

6.4.1 Né D-Vett. dhe DV-2016, personi i lidhur, bashkéshorti i subjektit té rivlerésimit, ka
deklaruar llogari bankare né *** Bank, né shumén 1.505,1 euro, me burim kursime nga té ardhurat
e krijuar nga puna. Gjithashtu né DV-2016, ky i fundit ka deklaruar se kjo llogari bankare éshté
krijuar né vitin 2015, por éshté harruar té pasqyrohet né deklaratén paraardhése.

6.4.2 Nga informacioni i pércjellé nga *** Bank8, rezulton se, né datén **.4.2015, éshté
depozituar cash nga z. ***.*** ng llogariné e tij bankare, shuma 1.500 euro, ndérkohé qé rezulton
se té ardhurat e subjektit té rivlerésimit dhe té bashkéshortit, pér periudhén **.1.2015 -
** 42015, nuk jané t& mjaftueshme pér mbulimin e shpenzimeve familjare dhe pér té kursyer
shumén 1.500 euro. Pér rrjedhojé, duket se krijimi i késaj llogarie bankare rrjedh nga pakésimi i
likuiditeteve cash.

6.5  Duke pérfunduar pér sa mé sipér, Komisioneri Publik vleréson se subjekti i rivlerésimit ka
kryer deklarim té pasakté dhe té pamjaftueshém lidhur me pasuriné likuiditete cash, pasi nuk
mbulon plotésisht me burime té ligjshme kursimet cash té deklaruara né DV- 2013, rrjedhimisht,
edhe pasurité me burim krijimi nga kéto kursime, duke u ndodhur né kushtet e nenit 33, pika 5,
germa “b”, n€ lidhje me nenin 61, pika 3, t& ligjit nr. 84/2016.

7. Komisioneri Publik, bazuar dhe né Rekomandimin e ONM-sg, daté 8.9.2021, vleréson,
gjithashtu, se arsyetimi i Komisionit mbi bazén e parimit t€ “proporcionalitetit”, lidhur me
pasaktésité dhe pamjaftueshmériné e konstatuar, duket se nuk gjen mbéshtetje né kuadrin
kushtetues dhe ligjor. Né thelb, parimi i proporcionalitetit dhe objektivitetit synojné gé né
shqyrtimin e ¢éshtjes, né pérfundim, vendimmarrja té respektojé njé balancé té justifikueshme,
ndérmjet fakteve té konstatuara, réndésisé sé tyre dhe masés disiplinore pérkatése. Né analizé té
situatés faktike té konstatuar, pasaktésité dhe pamjaftueshméria financiare e vérejtur, konstatojmé

17 Referohuni informacionit té pércjellé nga *** Bank, me ané té shkresés nr. *** prot., daté **.12.2019.

18 Referohuni informacionit té pércjellé nga *** Bank, me ané té shkresés nr. *** prot., daté **.12.2019.

19 Referuar akteve té administruara né dosje té Komisionit, rezulton se subjekti gjaté késaj periudhe ka térhequr cash nga llogaria
e tij né *** Bank, né total, shumén 58.000 leké, ndérsa fitimi i bashkéshortit pér kété periudhé llogaritet né shumén rreth 100.000
leké.

se Kolegji, né raste té ngjashme, né lidhje me zbatimin e parimit té proporcionalitetit, ka vlerésuar
se: [...] 22.7 Nga analizimi dhe interpretimi i dispozitave té cituara me sipér lidhur me parimin e
proporcionalitetit, Kolegji arsyeton se né procesin e rivlerésimit kalimtar té gjygtaréve dhe
prokuroréve né Republikén e Shqipérisé, parimi i proporcionalitetit éshté njé nga térésia e
parimeve, nga té cilat udhéhigen institucionet e rivlerésimit, dhe nuk mund té merret si parim i
shképutur pér té mbuluar pasaktésité dhe pamjaftueshmérité e subjekteve té rivlerésimit né
deklarime [...]%°.

8. Komisioneri Publik, pérve¢ sa mé sipér trajtuar, konstaton se Komisioni ka marré né
vlerésim edhe pasuriné Automjet tip Mercedes Benz, me targa: ***.

8.1  Pér kété pasuri rezulton se né DV-2014, personi i lidhur, bashkéshorti i subjektit té
rivlerésimit, ka deklaruar: Blerje automjeti Mercedez Benz, né Gjermani, me targé: ***. Vlera
4300 euro dhe pagesa pér doganén 383.000 leké. Nuk deklarohet burimi i krijimit. Pjesa takuese
100%.

8.2  Nga hetimi administrativ, Komisioni, ndér té tjera, pér kété pasuri ka konstatuar se:
(i) Subjekti i rivlerésimit dhe personi i lidhur me té nuk kané pasur burime financiare té ligjshme
té mjaftueshme pér blerjen e automjetit né datén **.4.2014, me njé balancé negative prej
-1.386.783 lekésh; (ii) Subjekti dhe personi i lidhur me té nuk kané pasur burime financiare té
ligjshme pér blerjen e pasurive dhe kryerjen e shpenzimeve gjaté vitit 2014, me njé balancé
negative prej -352.255 leké; (iii) Ka mungesé dokumentacioni ligjor justifikues pér pagesén e
tatimit mbi té ardhurat e pérfituara nga shitja e kétij automjeti.

8.3  Komisioni, pasi ka marré né shqyrtim shpjegimet e subjektit té rivlerésimit, pas kalimit té
barrés sé proveés, ka vlerésuar qé pretendimi i subjektit, se pér blerjen e automjetit jané pérdorur
likuiditetet cash té disponuara né fund té vitit 2013, &shté i bazuar. Mé tej, Komisioni ka konstatuar
se, né fund té vitit 2014, gjendja cash ka mbetur e pandryshuar, pasi subjekti dhe bashkéshorti nuk
kané deklaruar né deklaratén periodike vjetore ndryshime té likuiditeteve cash. Né pérfundim,
Komisioni ka vlerésuar se subjekti dhe personi i lidhur me té rezultojné me njé mungesé burimesh
té ligjshme, né vlerén - 352.255 leké, pér blerjen e pasurive dhe kryerjen e shpenzimeve né vitin
2014.

9. Komisioneri Publik vleréson se, bazuar né parashikimet e ligjit nr. 9049/2003, té
ndryshuar, subjekti i rivlerésimit dhe personi i lidhur me té kané pasur detyrimin ligjor pér té
deklaruar pasurité né pronési dhe burimin e krijimit té tyre. Nga analizimi i deklaratés periodike
pér vitin 2014, nuk rezulton té jeté deklaruar burimi i Kkrijimit t& késaj pasurie apo pakésimi i
likuiditeteve cash té disponuara. Pér rrjedhojé, sikurse dhe Komisioni ka konstatuar, subjekti i
rivlerésimit ndodhet né kushtet e pamjaftueshmérisé sé burimeve té ligjshme financiare né
momentin e blerjes sé késaj pasurie, né shumén prej -1.386.783 leké.

9.1 Né kuadrin e kontrollit té kriterit té pasurisé dhe vlerésimit térésor té céshtjes,
pamjaftueshméria e burimeve té ligjshme né krijimin e késaj pasurie do té rezultonte edhe nése
marrim né konsideraté pretendimet e subjektit té rivlerésimit: “... se mosndryshimi i gjendjes cash

20 vendimi (JR) nr. 20/2020.

nuk do té thoté se gjaté vitit kjo gjendje nuk ka ndryshuar... ”, né fund té vitit 2014, pér njé diferencé
negative né vlerén - 352.255 leké.

9.2  Sa mé sipér, Komisioneri Publik vleréson se subjekti i rivlerésimit ka kryer deklarim té
pasakté dhe té pamjaftueshém pér kriterin e pasurisé, duke u ndodhur né kushtet e nenit 33, pika
5, germa “b”, né lidhje me nenin 61, pika 3, té ligjit nr. 84/2016.

Il. Kérkimi i ankimit

10. Duke ritheksuar se Komisioneri Publik, me géllim garantimin e mbrojtjes sé interesit
publik né procesin e rivlerésimit, ka té drejtén dhe detyrimin e ushtrimit té¢ kontrollit ndaj
vendimeve té dhéna nga Komisioni i Pavarur i Kualifikimit, duke vlerésuar nése vendimmarrja
bazohet né njé hetim té ploté dhe té gjithanshém, dhe ¢mim té drejté té provave té administruara;

11. Nisur nga parashikimi i nenit 179/b/5 té Kushtetutés, aneksit té Kushtetutés, konsiderojmé
se, ndryshe nga sa ka disponuar Komisioni i Pavarur i Kualifikimit, referuar gjendjes sé fakteve
dhe provave né rastin konkret, Komisioneri Publik ndan gjykim té kundért, pasi vleréson se
subjekti i rivlerésimit nuk arrin nivel t& besueshém pér konfirmimin e tij né detyré,;

12. Né konsideraté dhe té Rekomandimit t& ONM-sé, mbéshtetur né parashikimin e nenit F,
pikat 3 dhe 7, té aneksit té Kushtetutés, nenit 66 té ligjit nr. 84/2016, kérkojmé gé shkaget e
parashtruara né kété ankim té merren né konsideraté nga ana e Kolegjit té Posagém té Apelimit
dhe, pas vlerésimit térésor té procedurave, pér subjektin e rivlerésimit, znj. Natasha Prifti
(Shallapi), né pérfundim té gjykimit té ¢éshtjes, té vendosé:

- Ndryshimin e vendimit nr. 392, daté 28.5.2021, t¢ Komisionit té Pavarur té Kualifikimit,
dhe shkarkimin nga detyra té subjektit té rivlerésimit, znj. Natasha Prifti (Shallapi).

KOMISIONERI PUBLIK

Irena NINO

